
ABSTRAK 

Satu ~ian in vitro ini telah dijalankan untuk menentukan kulat-kulat dari tanah yang 

berpotensi mengawal pertumbuhan Ganoderma boninense, agen penyebab penyakit 

reput pangkal tanaman kelapa sawit (BSR). Ujian telah dijalankan dengan 

menggunakan teknik 'dual culture' pada suhu bilik. Jarak pertumbuhan miselia kulat 

G.boninense terhadap ku1at antagonistik telah dicatat selepas empat hari pengeraman. 

Kulat-ku1at tanah yang berjaya diasingkan adalah Trichoderma, Penicillium, 

Aspergillus dan Mucor. Keputusan menunjukkan Isolat AM5 (Trichoderma) 

merupakan pereneat terkuat terhadap G. boninense dengan purata Peratusan 

Pereneatan Pertumbuhan Berjejari terhadap Ganoderma atau Percentage Inhibition 

Radial Growth of Ganoderma (PIRG) sebanyak 39.74%. Ini diikuti oleh Isolat AM8 

(Aspergillus), Isolat AM7 (Mucor), Isolat AM4 (tidak diketahui), Isolat AM3 

(Penicillum), Isolat AMll (Aspergillus) dan Isolat AM13 (Penicillum) dengan 

masing-masing menunjukkan nilai purata PIRG sebanyak 26.28%, 19.28%, 17.51%, 

15.80% dan 15.17%. Manakala Isolat AMI (Penicillum), Isolat AM2 (tidak 

diketahui), Isolat AM6 (Penicillum), Isolat AM9 (tidak diketahui), Isolat AMIO (tidak 

diketahui), Isolat AMl2 (Aspergillus) dan Isolat AMl4 (tidak diketahui) tidak 

menunjukkan perencatan terhadap G.boninense. Antara empat belas isolat yang diuji, 

Isolat AM5 (Trichoderma) adalah paling berpotensi sebagai agen kawalan hiologi 

untuk mengawal penyakit reput pangkal yang disebabkan oleh G.boninense. 

ABSTRACT 

An in vitro study was conducted to detennine the soil fungi that potentially to control 

the growth of Ganoderma boninense, the causal agent of Basal Stem Rot disease of 

oil palm (BSR). The test was conducted by the dual culture technique at room 

temperature. The distance of the growth of the G.boninense towards the antagonistic 

fungi was recorded after four days incubation. The soil fungi that have been isolated 

were Trichoderma, Penicillium, Aspergillus and Mucor. The results showed that AM5 

isolate (Trichoderma) was the strongest inhibitor to G.boninense growth with 

Percentage Inhibition of Radial Growth of Ganoderma (PIRG) mean was 39.74%. 

This followed by AM8 Isolate (Aspergillus), AM7 Isolate (Mucor), AM4 Isolate 

(unknown), AM3 Isolate (Penicillium), Isolate AMI I (Aspergillus) and AM13 Isolate 

(Penicillium) with mean value PIRG of 26.28%, 19.28%, 17.51%, 15.80% and 

15.17% respectively. While AMI Isolate (Penicillium), AM2 Isolate (unknown), AM6 

Isolate (Penicillium), AM9 Isolate (unknown), AMIO Isolate (unknown), AMl2 

Isolate (Aspergillus) and AMl4 Isolate (unknown) were not showed any inhibition to 

G.boninense. Among fourteen isolates tested, AM5 Isolate (Trichoderma) could be 

use as a potential biocontrol agent in the integrated control of basal stem rot caused by 

G.boninense. 

BAD 1 

PENDAHULUAN 

1.1 Latar Belakaog Kajian 

Penyakit reput pangkal (BSR), merupakan penyakit utama menyerang tanaman kelapa 

sawit di Malaysia dan Indonesia. Penyakit ini disebabkan oleh kulat Ganoderma 

boninense. Penyakit reput pangkal (BSR) mula dikenalpasti di Zaire, Afrika Tengah 

(Turner, 1981) pada tahun 1915. 

Oi Malaysia, penyakit ini telah dikenalpasti menyerang tanaman kelapa sawit 

sejak tahun 1930 (Thompson, 1931), tetapi penyakit ini tidak diberi perhatian serius 

kerana hanya menjangkiti pokok tua yang berumur lebih daripada 25 tahun. Walau 

bagaimanapun, mulai tahun 1957, penyakit ini diJaporkan telah menyerang pokok 

muda yang berumur 10 hingga 15 tahun di ladang-Iadang kelapa sawit (Turner dan 

Bull, 1967). Simptom penyakit ini boleh dilihat pada pokok kelapa sawit muda yang 

berumur 12 hingga 24 bulan selepas ditanam tetapi selalunya penyakit ini akan 

menyerang pokok yang berumur 4 hingga 5 tahun (Gurmit, 1991). 

Faktor yang menyebabkan jangkitan BSR adalah tanaman terdahulu, teknik 

penanaman semula, jenis tanah, umur tanaman dan keupayaan inokulum (Khairudin, 

1993). Faktor pertama iaitu tanaman terdahulu bermakna tanaman yang ditanam 

sebelum penanaman kelapa sawit. Kejadian penyakit ini di Semenanjung Malaysia 

dilaporkan serius di kawasan tanah pantai, terutamanya pada tanah bekas tanaman 

kelapa berbanding dengan bekas kawasan hutan (Khairudin, 1993). Menurut Gurmit 

(1991), penyakit BSR didapati kerap berlaku di kawasan tanam semula pada tanah 

bekas tanaman kelapa sawit, terutamanya j ika tanaman generasi sebelumnya pernah 

dijangkiti pada kadar kejadian yang tinggi. 

Faktor kedua ialah teknik penanaman semula yang digunakan seperti 

pembersihan penuh, pengorekan dan penanaman pada tunggul kelapa sawit. Kadar 

jangkitan adalah tinggi dengan teknik penanaman pada tunggul kelapa sawit 

berbanding dengan pembersihan penuh. Faktor ketiga, jenis tanah yang digunakan 

untuk penanaman kelapa sawit. Kejadian penyakit ini juga dilaporkan berlaku dan 

meningkat di kawasan tanah pedalaman (tanah bukit), gam but dan laterik (Benjamin 

dan Chee, 1995). Faktor keempat ialah umur tanaman. Jangkitan BSR bermula pada 

tanaman yang berumur 6 tahun dan bertambah cepat dari 11 tahun dan seterusnya. 

Faktor umur adalah kurang kritikal berbanding dengan keupayaan inokulum 

(Navaratnam, 1964; Turner, 1965; Khairudin, 1990) . 

Jangkitan kulat G. boninense bermula hasil persentuhan akar pokok sihat 

dengan tisu-tisu akar atau batang pokok tanaman asal yang dijangkiti kulat 

G.boninense dan dibiarkan mereput di ladang. Apabila sebatang pokok kelapa sawit 

telah dijangkiti kulat G.boninense maka proses perebakan penyakit di ladang berlaku 

melalui persentuhan akar pokok kelapa sawit sihat dan pokok sakit (Hartley, 1979). 

Menurut Idris dan Ariffin (1994), simptom jangkitan BSR boleh dilihat di 

bahagian pucuk pokok kelapa sawit. Pucuknya kelihatan tidak mengembang dan 

pengeluaran pucuknya terganggu. Daun pokok yang diserang menunjukkan wama 

hijau pudar berbanding dengan pokok yang sihat berwama hijau. Pelepah pokok yang 

diserang pula akan menjadi kering dan mati. Pada batang yang berpenyakit, mulanya 

kelihatan berair, berbau busuk dan tisu batang akan mulai kelihatan mereput. Akar 

pokok yang diserang juga akan menjadi kering, reput dan mati. Sporofor (organ 

pensporaan atau badan berbuah) mula tumbuh pada pangkal batang atau akar apabila 

tanda-tanda pad a daun dan pelepah menjadi nyata. Keluamya sporofor ini 

membuktikan bahawa pokok tersebut telah diserang oleh kulat G. boninense. 

Kesemua simptom ini akan kelihatan secara beransur-ansur yang bermula daripada 

pucuk daun hingga terbentuknya sporofor. 

Antara kaedah yang telah dilakukan untuk mengatasi masalah kulat 

G.boninense ini ialah suntikan racun kulat ke batang pokok tetapi teknik ini 

memerlukan kos yang tinggi. Selain itu, telah dilaporkan bahawa Trichoderma 

(Shukla dan Uniyal, 1989), Penicillium (Dharmaputra et aI. , ] 994), Aspergillus 

(Shukla dan Uniyal, 1989), Arbuscular mycorrhizal (MARDI, 1999) adalah agen 

biokontrol yang efektifterhadap kulat G.boninense. 

Pengurusan tanaman merupakan aspek penting untuk menambahkan hasil 

pengeluaran dan menjamin kualiti hasil. Usaha untuk mengawal penyakit BSR telah 

bermula pada awal tahun 1960, dimana teknik 'clean clearing' dan 'windrowing' 

diperkenalkan dan dipraktikkan di beberapa buah ladang sebelum penanaman kelapa 

sawit dijalankan, terutarnanya pada tanah bekas tanaman kelapa dan kelapa sawit. 

Teknik 'clean clearing' dilakukan dengan cara menebang pokok kelapa sawit 

kemudian dicincang dan akhir sekali dibakar manakala teknik 'windrowing' dilakukan 

dengan cara menebang pokok kelapa sawit dan dilonggok antara barisan. Teknik-

teknik ini bertujuan untuk mengurang dan menghapuskan inokulum kulat G. 

boninense di ladang. Pokok kelapa sawit yang telah dijangkiti kulat G.boninense dan 

dibiarkan reput di ladang akan menjadi sumber untuk membentuk inokulum fosi kulat 

G.boninense yang utama di dalam tanah dan seterusnya berpotensi unutuk menjangkiti 

pokok kelapa sawit yang baru ditanam (Gurmit, 1991). 

Hasil percubaan yang dilakukan oleh Golden Hope Plantation untuk 

menentukan beberapa teknik pengurusan penanaman semula kelapa sawit untuk 

mengawal penyakit BSR menunjukkan bahawa teknik ' underplanting' didapati 

meningkatkan kejadian penyakit dengan lebih cepat, 13.5 peratus pada umur pokok 

kelapa sawit lapan tahun dan meningkat 34 peratus selepas 15 tahun ditanam. Teknik 

'underplanting' dilakukan dengan cara tanam di bawah pokok dan kemudian diracun. 

Selain itu, amalan menanam anak benih kelapa sawit berdekatan tunggul pokok kelapa 

sawit yang telah dijangkiti juga akan mengalami risiko jangkitan penyakit yang tinggi 

(Khairudin, 1991). 

Adalah penting untuk mengatasi masalah penyakit BSR kerana penyakit ini 

boleh menjangkiti dan membunuh sehingga 85 peratus daripada tanaman ini pada usia 

25 tahun (Gurmit, 1991). Kesan daripada penyakit ini akan menyebabkan penghasilan 

tandan yang kecil dan penghasilan tandan buah segar yang rendah (Khairudin, 1993). 

Pengeluaran berat tandan akan terjejas apabiJa berlakunya serangan kulat G. 

boninense ke atas pokok kelapa sawit. Kerugian hasH bertambah mengikut kadar 

kejadian penyakit, didapati boleh mencapai sehingga 46 peratus apabila pokok kelapa 

sawit berumur 15 tahun selepas ditanam. Oleh itu, kaedah-kaedah untuk mengawal 

jangkitan penyakit ini perlu dilakukan agar hasil ekonomi negara tidak terjejas. 

1.2 Objektif Kajiao 

Objektif kajian ini ialah : 

(i) Mengasingkan mikroorganisma daripada tanab pokok yang telah 

dijangkiti dengan kulat G.boninense. 

(ii) Menentukan beberapa kulat tanah yang bersifat antagonistik terhadap 

kulat G. boninense. 

1.3 Hipotesis Kajian 

Hipotesis Null : Tidak ada kulat antagonistik yang dapat mengawal pertumbuhan 

kulat G.boninense. 

Hipotesis Altematif: Terdapat kulat antagonistik yang dapat merencat pertumbuhan 

kulat G.boninense. 

ULASAN KEPUSTAKAAN 

2.1 Kelapa Sawit 

Kelapa sawit merupakan salah satu tanaman komersial yang paling penting di 

Malaysia. Tanaman ini berasal daripada Botanical Gardens, Singapora pada tahun 

1870 dan kemudian memasuki negara Malaysia. Walau bagaimanapun, tanaman 

kelapa sawit di Malaysia pada masa itu tidak begitu penting sehinggalah pada tahun 

1917. Kawasan penanaman kelapa sawit meningkat dari tahun ke tahun dan sekitar 

tahun ] 99] kawasan ini telah mencapai 2 044 000 hektar. PORlM (1992) telah 

melaporkan bahawa hasil tanaman kelapa sawit pada tahun ] 992 ialah 6 373 461 

metrik tan dan pada tahun 1995 ia telah dianggarkan bahawa hasil tanaman akan 

mencapai 6 juta metrik tan. Pada tahun 2000 anggaran tersebut meningkat kepada 8 

juta metrik tan dengan kawasan penanaman 2.5 juta hektar. 

Kelapa sawit atau nama saintifiknya ialah E/aeis guineensis dikategorikan 

dalam kumpulan Cocos seperti kelapa. Genera tanaman ini adalah Cocoineae dari 

famili Pal mae. Hutchinson (1934) menyatakan bahawa terdapat 28 genera dari famili 

ini di mana 26 genera adalah dari Amerika Selatan. Kelapa saw it merupakan 

kumpulan monokotiledon di mana ia mempunyai akar, batang tanpa dahan dan 

